
Ce poinct vous peult tenir trés assurez que n’aurez
occaon de souffrir que I'ancienne Religion divine soit déra-
cinée de votre ville ne que aucunes mesures se brassent
contre la fidélite que devez au Roy ayant pour seigneurs
haultz justiciers ceste noble Fglise de Lyon, tant bien
renominée, soit en ’observation des anciennes traditions
apostoliques comme desja des son temps Sainct Bernard en
portoit témoignage aux epistres qu’il escrivoit aux chanoines
dicelle Eglise de Lyon, que aussi en la fidélit¢ qu’ilz ont
par si longtemps portée au service de la corone de France
pour laquelle ilz auroient cédé de si beaux droictz a leurs
Maiestés dans lad. Ville de Lyon, pour lesquelles aussi ilz
aurolent estés honnorés de plusieurs belles prééminences
et prérogatives, comme appert par plusieurs compositions
faictes avec leurs Maiestés estant tous de la qualité de telle
noblesse que leurs parens et alliés méritent estre employés
es charges, estaz honnorables et domestiques de sa Maiest¢
tant que (la Dieu grace) aucuns d’eulx ny de leurs proches
ayant esté trouvez en troubles passés, varier en la Religion
saincte ny s’esbranler contre le service et fidélite de la
couronne.

Plustét donc employérent ilz comme tout devoir le
commande jusques 4 la derni¢re goutte de leur sang que de
prester consentement ny donner faveur i Ihérésie et rébel-
lion contre les Maiestés divines et humaines.

Vous pouvez aussi avoir asseurance es sieurs de Clérim-
bert, Conseigneurs pour le quart de lad. Ville pour les
preuves qu’ilz ont faict de leurs personnes et charges ot ilz
ont estés emploiés au service de sa Maiesté, lesquelz aussi
vous aués peu voir ne se desborder en aucune chose de
Pancienne Religion et ne prester aucune faveur ala secte.

Des deppendances de cest article la Royne, mére du Roy




